
Na osnovu člana 7. stav (1) tačka a) Zakona o sistemu državne pomoći u Bosni i Hercegovini („Službeni glasnik BiH“, br. 10/12 i 39/20) i člana 8. Zakona o ministarskim imenovanjima, imenovanjima Vijeća ministara i drugim imenovanjima Bosne i Hercegovine („Službeni glasnik BiH“, broj 07/03) Ministarstvo vanjske trgovine i ekonomskih odnosa Bosne i Hercegovine,              o b j a v lj u j e
K O N K U R S
za izbor i imenovanje tri člana Vijeća za državnu pomoć Bosne i Hercegovine
Nadležnosti Vijeća za državnu pomoć Bosne i Hercegovine
Vijeće za državnu pomoć Bosne i Hercegovine će u sklopu svojih nadležnosti obavljati poslove koji su propisani članom 10. Zakona o sistemu državne pomoći u Bosni i Hercegovini („Službeni glasnik BiH“, br. 10/12 i 39/20), a odnose se na:
1) Isključivu nadležnost za odobravanje programa/šema državne pomoći i pojedinačne državne pomoći, za odlučivanje o povratu nezakonito dodijeljene državne pomoći te za uspostavljanje i upravljanje popisom državne pomoći i popisom programa/šema državne pomoći započetim prije osnivanja Vijeća.

(2) Po službenoj dužnosti ili na osnovu pritužbi koje su podnijela pravna i/ili fizička lica koja za to imaju pravni i ekonomski interes, ispituje podatke o navodno nezakonitoj državnoj pomoći, odnosno pomoći koju nije odobrilo Vijeće iz bilo kojeg izvora, pri čemu je dužno od provedbenih tijela zatražiti mišljenje o toj inicijativi ili pritužbi te provesti konsultacije u skladu sa članom 14. st. (1) i (2) Zakona o sistemu državne pomoći u Bosni i Hercegovini.

(3) Ima pravo da pokrene istragu i vrši naknadnu procjenu dodijeljene državne pomoći, ukoliko postoji dovoljno indikacija o tome da se državna pomoć nezakonito koristi.

(4) Po potrebi, izdaje smjernice o državnoj pomoći i primjeni ovog zakona. Prije izdavanja smjernica obavljaju se konsultacije sa organima za provođenje. Smjernice stoje na raspolaganju organima za provođenje koji ih mogu dostaviti davateljima državne pomoći.

(5) Vijeće izrađuje godišnji izvještaj o državnoj pomoći i svojim aktivnostima.

(6) Vijeće sarađuje sa međunarodnim organima, u skladu sa međunarodnim obavezama Bosne i Hercegovine.

(7) Vijeće, u smislu ovog zakona, sarađuje i sa drugim organima, posebno organima za provođenje.
Opći uslovi koje kandidati za imenovanje za člana Vijeća za državnu pomoć Bosne i Hercegovine moraju ispunjavati su:
a) da su stariji od 18 godina;
b) da su državljani Bosne i Hercegovine;

c) da nisu otpušteni iz državne službe u institucijma Bosne i Hercegovine, odnosno entiteta kao rezultat disciplinske mjere u periodu od tri godine prije dana objavljivanja upražnjene pozicije; i

d) da se na njih ne odnosi odredba člana IX.1. Ustava Bosne i Hercegovine.
Posebni uslovi koje kandidati za imenovanje za člana Vijeća za državnu pomoć Bosne i Hercegovine moraju ispunjavati su:
a) najmanje VII. stepen stručne spreme, odnosno visoko obrazovanje Bolonjskog sistema 

       studiranja vrednovan sa najmanje 240 ECTS bodova iz oblasti ekonomije ili prava;
b) položen stručni upravni ispit;

c) pet godina radnog iskustva u oblasti ekonomije ili prava;

d) da nisu krivično kažnjavani i da se protiv njih ne vodi krivični postupak;

e) da njihov status ne smije biti spojen sa bilo kojom direktnom ili indirektnom, stalnom ili 
       povremenom dužnošću ili funkcijom koja njihovu nezavisnost može izložiti riziku ili stvoriti 
       potencijalni sukob interesa;

f) da ispunjavaju i druge uslove propisane Zakonom o sukobu interesa u institucijama vlasti  
       Bosne i Hercegovine ( „Službeni glasnik BiH“, br. 16/02, 12/04, 63/08, 18/12 i 87/13);
g) da su afirmirani stručnjaci iz svoje oblasti;
h) da poznaju rad na računaru; i 
i) da poznaju jedan od diplomatskih jezika.
Spisak potrebnih dokumenata: 
Uz prijavu na konkurs koja se preuzima sa stranice Ministarstva, www.mvteo.gov.ba, potrebno je da kandidati dostave i sljedeće dokumente:

a) biografiju; 

b) uvjerenje o državljanstvu (ne starije od šest mjeseci);

c) ovjerenu kopiju univerzitetske diplome (nostrificirane/priznate diplome, ukoliko fakultet nije završen u BiH ili je diploma stečena u nekoj drugoj državi nakon 06.04.1992. godine) i dodatak diplome za kandidate koji su visoko obrazovanje stekli po Bolonjskom sistemu studiranja - iznimno, samo u slučaju da visokoškolska ustanova dodatak diplomi nije uopće izdavala, niti za jednog diplomca, kandidat je dužan da uz ovjerenu kopiju univerzitetske diplome dostavi uvjerenje visokoškolske ustanove da dodatak diplomi nije uopće izdat, niti za jednog diplomca;
d) dokaz o položenom stručnom upravnom ispitu;
e) dokaz o traženom radnom iskustvu u struci; 
f) potpisanu i ovjerenu izjavu kandidata da nije osuđivan zbog krivičnog djela i da se protiv njega ne vodi krivični postupak;
g) potpisanu i ovjerenu izjavu o ispunjavanju uslova propisanim tač. c) i d) u dijelu „Opći uslovi koje kandidati za imenovanje za člana Vijeća za državnu pomoć Bosne i Hercegovine moraju ispunjavati“ ovog konkursa;

h) potpisanu i ovjerenu izjavu o ispunjavanju uslova propisanim tač. e), f) i g) u dijelu „Posebni uslovi koje kandidati  za imenovanje za člana Vijeća za državnu pomoć Bosne i Hercegovine moraju ispunjavati“ ovog konkursa;

i)  dokaz o poznavanju rada na računaru; i

j)  dokaz o poznavanju jednog od diplomatskih jezika.
Rad, naknade  i trajanje mandata članova Vijeća za državnu pomoć Bosne i Hercegovine
Rad Vijeća za državnu pomoć BiH odvijat će se na sjednicama koje će se održavati po potrebi, a za svoj rad će dobijati naknadu utvrđenu odlukom Vijeća ministara BiH.
Članovi Vijeća za državnu pomoć Bosne i Hercegovine imenuju se na period od četiri godine.
DODATNE INFORMACIJE:
1. Kandidati koji budu pozvani na intervju, obavezni su dostaviti uvjerenje o nevođenju krivičnog postupka i uvjerenje o nekažnjavanju (ne starije od tri mjeseca).

2. Navedena dokumentacija se dostavlja u originalima ili ovjerenim kopijama.

3. Konkurs za izbor i imenovanje tri člana Vijeća za državnu pomoć Bosne i Hercegovine se objavljuje u “Službenom glasniku BiH”, “Službenom glasniku Brčko distrikta”, dnevnim novinama i na web stranici Ministarstva, www.mvteo.gov.ba, sa koje se preuzima i prijavni obrazac.
4. Konkurs ostaje otvoren 15 dana od dana objavljivanja. 

Svi traženi dokumenti, osim uvjerenja o nevođenju krivičnog postupka i uvjerenje o nekažnjavanju koje se dostavlja na intervjuu, treba dostaviti najkasnije do isteka roka za prijavu, putem poštanske službe preporučeno na adresu:

„MINISTARSTVO VANJSKE TRGOVINE I EKONOMSKIH ODNOSA, 

UZ NAZNAKU „ ZA IZBOR I IMENOVANJE TRI ČLANA VIJEĆA ZA DRŽAVNU POMOĆ BOSNE I HERCEGOVINE“,  SARAJEVO, MUSALA 9.

Ispunjavanje uslova utvrđenih ovim konkursom računa se danom predaje prijave. Nepotpune, neblagovremene i neuredne prijave, prijave kandidata koji ne ispunjavaju uslove ovog konkursa, kao i kopije tražene dokumentacije koje nisu ovjerene, neće se uzimati u razmatranje.

